
Rezime/Abstract

Magistarski rad pod naslovom »Mogućnosti mobilizacije finansijskih sredstava putem fondova rizičnog kapitala u Bosni i
Hercegovini« urađen je na 106 stranica A4 formata, od čega se 95 stranica odnosi na osnovni tekst, 9 stranica na popis
korištene literature, te dvije stranice na popis slika i tabela. Pored toga, magistarski rad sadrži i priloge koji nisu
numerisani. Strukturu rada, uz uvod, zaključna razmatranja, popis korištene literature, popis slika i tabela, te priloge,
činečetiri međusobno povezana dijela u kojima se vrši razrada i verifikacija centralne istraživačke hipoteze i istovremeno
realizuju opšti i operativni ciljevi istraživanja. U popisu korištene literature navodi se 181 različit izvor (knjige, publikacije,
izvještaji i članci, magistarski radovi i doktorske disertacije, zakonska regulativa, te brojne Internet stranice). Takođe, u
radu je sadržano 8 slika, 18 tabela i 30 grafikona. Fondovi rizičnog kapitala, kao specifični tip finansijskih intermedijatora,
pogodan su izvor finansijskih sredstava, ali i nefinansijske podrške, za novčano-deficitarna preduzeća koja, zbog prevelikog
rizika koji sa sobom nose, ne mogu da obezbijede finansijska sredstva pod povoljnim uslovima na konvencionalne načine.
Predmet istraživanja u magistarskom radu čine faktori koji utiču na uspješnost funkcionisanja fondova rizičnog kapitala u
CEE zemljama, s posebnim osvrtom na nivo tih faktora i mogućnost finansiranja rizičnim kapitalom u BiH. Shodno tome,
opšti cilj rada odnosi se na utvrđivanje uticaja makroekonomskih faktora na razvijenost fondova rizičnog kapitala u CEE
zemljama, te nivoa tražnje kao i prepreka za finansiranje rizičnim kapitalom u BiH. Poseban značaj rada ogleda se u
činjenici da su, kako na osnovu konsultovanja referentne literature tako i na osnovu primarnog i
sekundarnogistraživanja,rasvijetljeni način poslovanja fondova rizičnog kapitala i pretpostavke koje su neophodne za
njihovo funkcionisanje, a posebanakcent stavljen je na razvijenost tih pretpostavki u BiH, te spremnost potencijalnih
korisnika usluga fondova rizičnog kapitala u BiH na ovakav način finansiranja. Ključne riječi: fondovi rizičnog kapitala,
finansiranje preduzeća, determinante investicija fondova rizičnog kapitala, tražnja za finansiranjem rizičnim kapitalom,
BiH

